
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tas-16 ta' Marzu, 2007

Citazzjoni Numru. 32/2001/1

L-Avukat Dottor Simon Galea Testaferrata
ghan-mom u in rapprezentanza l-imsiefra
Gillian Theuma .

VS

Carmel Theuma,

U b'degriet tat-13 ta' Jannar, 2005
gew kjamati fil-kawza ;
Korporazzjoni Enemalta, u
Water Services Corporation .

[I-Qorti ,

Rat i¢-Citazzjoni li permezz taghha I-attur nomine, wara li

ppremetta :

llli I-partijiet huma komproprjetarji fi kwoti ugwali ta' nofs
indiviz kull wiehed, tal-fond "Charlie & Gill House", Triq

Gajdoru, Xaghra, Ghawdex ;

llli l-attrici ma tixtiegx tibga' aktar in komunjoni mal-
konvenut;

llli I-attrici interpellat lill-konvenut diversi drabi, sew
permezz ta' ittri interpellati w ittra uffi¢jali, sabiex tinsab
soluzzjoni bonarja, liema ittri pero' bagghu minghajr ebda
twegiba ;

[lli I-fond in kwistjoni mhumiex komodamenti divizibbli bejn
il-kontendenti, u

lIli ma tezistix proprjeta’ ohra bejn il-kontendenti, jew mezz
iehor li bih tista' ssir tpattija ma' din il-proprjeta’ ;

lIli ghalhekk [-attri¢i tixtieq tipprevalixxi ruhha mid-dritt
taghha naxxenti mill-artikolu 516 tal-Kap 16 tal-Ligijiet ta'
Malta, u cioe' li titlob il-bejgh b'licitazzjoni tal-proprjeta’ fuq
imsemmija.

Talab lill-konvenut Carmel Theuma jghid ghaliex
m’ghandhiex din il-Qorti :

1. Tiddikjara illi I-fond "Charlie & Gill
House", Trig Gajdoru, Xaghra, Ghawdex, mhumiex
komodament divizibbli bejn il-kontendenti, okkorrendo bil-
hatra ta' periti nominandi ;

2. Tordna i Il-istess fond jinbiegh
b'licitazzjoni bil-partecipazzjoni ta' oblaturi estranei ;

3. Tordna illi r-rikavat mill-bejgh tal-istess
proprejta’ tal-kontendenti, dedott l-ispejjez, jigi diviz bejn I-
istess kontendenti fil-kwoti rispettivi taghhom, kif fuq
indikat ;

4. F'kaz li I-fond de quo jitgies divizibbli
skond il-Ligi, tordna lill-Korporazzjoni Enemalta u lill-Water
Services Corporation sabiex jipprovdu minnufih is-servizzi
taghhom, komprizi meters u apparat ancillari, f'dik il-
porzjoni tal-istess fond fejn ma jinstabux, u jassiguraw illi
entrambi porzjonijiet ikollhom servizz totalment separat u
indipendenti minn xulxin .

Rat id-dikjarazzjoni tal-fatti ta’ |-attur nomine kkonfermata
bil-gurament tieghu .

Rat in-nota ta’ I-ectezzjonijiet tal-konvenut Carmel
Theuma li eccepixxailli :

1. llli preliminarjament l-attur nomine jrid
jipprova |-mandat tieghu minn ghand I-imsiefra Gillian
Theuma ;

2. lIli minghajr pregudizzju ghas-suespost |-
attrici diga' hadet is-sehem taghhom minn dan il-fond fi
flus stante li hija hadet is-somma ta' hamsa u ghoxrin elf
lira Sterlina mill-komunjoni tal-akkwisti ;

3. llli oltre dan it-tieni sular tal-fond bla
numru u bl-isem "Charlie Angels House" fi Tria Gajdoru
fix-Xaghra, Ghawdex inbena fl-intier tieghu wara li I-attrici
telget mid-dar u sseparat minn ma' zewgha u inbena bi
flus il-konvenut . Ghalhekk stante li saru dawn il-
benefikati mill-konvenut wahdu I-fond mertu ta' din il-
kawza ma jistax jigi diviz fzew§ porzjonijiet ugwali .

4. lIli minghajr pregudizzju ghas-suespost
iI-fond mertu ta' din il-kawza huwa kbir bizzejjed sabiex jigi
komodament diviz u ghaldagstant m'hemmx lok li jsir il-
bejgh tieghu in licitazzjoni ;

5. Salvi e¢cezzjonijiet ohra fid-dritt u fil-fatt

Rat id-dikjarazzjoni tal-fatti ta’ I-istess konvenut

kkonfermata bil-gurament tieghu .

Rat id-digriet taghha tal-11 ta’ Ottubru 2001 fejn innominat
lill-A.l1.C. Anna Maria Attard Montalto bhala espert tekniku
sabiex tirrelata dwar it-talbiet in kwistjoni .

Rat ir-relazzjoni ta’ l-istess perit ipprezentata fid-29 ta’
Mejju 2002 .

Rat id-digriet taghha tas-6 ta' Frar 2003 fejn ordnat illi |-
process jigi rimess lill-perit tekniku sabiex tipprepara pjan
ta' gasma .

Rat ir-relazzjoni addizzjonali ta' l-isess perit ipprezentata
fil-15 ta' Mejju 2003 u minnha mahlufa fl-istess gurnata .

Rat id-digriet taghha tat-13 ta' Jannar 2005 fejn laqghet it-
talbiet ta' [-attur nomine :

1. ghall-kjamata fil-kawza tal-Korporazzjoni
Enemalta u I-Water Services Corporation ; u

2. sabiex tizdied talba ohra fis-sens illi :

"F'kaz li I-fond de quo jitqies divizibbli skond il-Ligi, tordna
lill-Korporazzjoni Enemalta u [l Water Services
Corporation sabiex jipprovdu minnufih is-servizzi rispettivi
taghhom, komprizi meters u apparat ancillari, f'dik il-
porzjoni tal-istess fond fejn ma jinstabux, u jassiguraw illi
entrambi  porzjonijiet ikollhom servizz separat u
indipendenti minn xulxin."

Rat in-nota ta' [-ec¢Cezzjonijiet tal-kjamata fil-kawza
Korporazzjoni Enemalta li eccepiet illi :

1. llli I-korrezzjoni fl-atti ta' dina ¢-Citazzjoni
illi giet akkordata bid-digriet ta' dina |-Onorabbli Qorti tat-
13 ta' Jannar 2005 hija ghal kollox irritwali u toltepassa I-
limiti mposti mill-artiklu 175 tal-Kap. 12 i jirregola I-
korrezzjini li jistghu jsiru fi skritturi quddiem dina I-
Onorabbli Qorti u ghaldagstant, dina I-korrezzjoni
ghandha tigi revokata contrariol imperio .

2. lIli sussidjarjament u bla pregudizzju, it-
talba addizzjonali li tirrizulta minn tali korrezzjoni ma gietx
mahlufa mill-attur nomine kif jitlob I-artiklu 156(3) tal-Kap.
12 u ghaldagstant, ghandha tigi sfilzata .

3. i fil-mertu, it-talb tal-atturi hija ghal
kollox irregulari u dana peress illi tali provvista tad-dawl
tista' inghata biss ghab-bazi tal-proceduri stabiliti mill-Ligi

u senjatament, ir-Regularmenti dwar il-Provvista ta' I-
Elettriku li nhare§ permezz tal-Avviz Governattiv 223 tal-
1940 .

Salvi ec¢¢tezzjonijiet onhra fid-dritt u fil-fatt .

Rat id-dikjarazzjoni tal-fatti ta' I-istess Korporazzjoni,
mahlufa minn Edwin Galea .

Rat in-nota ta' |-e¢¢ezzjonijiet tal-kjamata fi-kawza I-ohra
Korporazzjoni ghas-Servizzi ta' I-llma li e¢cepiet illi :

1. lIli hija m'ghandhiex locus standi f'din il-
kawza fir-rigward ta' I-ewwel, it-tieni, u t-tielet talba .

2. llli I-korrezzjoni fl-atti ta' din i¢-Citazzjoni
illi giet akkordata bid-digriet ta' din il-Qorti tat-13 ta'
Jannar, 2005 hija ghal kollox irritwali u toltrepassa I-limiti
mposti  mill-artiklu 175 tal-Kap. 12 |i jirregola |-
korrezzjonijiet li jistghu jsiru fi skritturi quddiem din il-Qorti
u ghaldagstant din il-korrezzjoni ghandha tigi revokata
contrario imperio .

3. lIli sussidjarjament u bla pregudizzju, il-
fatti li taw lok ghat-talba addizzjonali li tirrizulta minn tali
korrezzjoni ma gewx mahlufa mill-attur kif jitlob l-artiklu
156(3) tal-Kap. 12 u ghaldagsant tali talba addizzjonali
ghandha tigi sfilzata .

4. i fil-mertu, ir-raba’ talba ta' l-attur hija
ghal kollox irregulari u dana peress illi tali provvista ta' |-
ilma tista tinghata biss ghab-bazi tal-pro¢eduri stabiliti mill-
Ligi u senjatament ir-Regolamenti ta' [-1948 dwar il-
Fornitura ta' l-ilma (Avviz Governattiv 133 tal-1948) .

5. lli I-istess raba' talba ta' I-attur hija
ntempestiva, stante li l|-attur ghadu qatt matalab lill-
korporazzjoni e¢cipjenti ghal tali servizz .

6. llli, ghalhekk, it-talbiet attri¢i fil-konfront
tal-korporazzjoni eccipjenti ghandhom jigu michuda bl-
ispejjez kontra |-istess attur .

7. Salvi e¢cezzjonijiet ulterjuri .
Rat id-dikjarazzjoni tal-fatti ta' I-istess korporazzjoni
konfermata bil-gurament ta' Angelita Grech .

Rat |-atti |-ohra kollha tal-kawza, inkluzi d-dokumenti
esebiti .

Ikkunsidrat :

F'din il-kawza |-attur nomine talab il-bejgh in licitazzjoni
tal-fond bla numru, maghruf bl-isem "Charlie and Gill
House" Trig Gajdoru, Xaghra, Ghawdex, li jappartjeni fi
kwoti ugwali indivizi lill-konvenut Carmelo Theuma u lill-
attrici kif rapprezentata f'dawn l-atti mill-attur nomine,
peress illi fil-fehma tieghu dan ma kienx komodament
divizibbli bejn il-kontendenti . ll-konvenut, apparti
eccezzjonijiet ohra li bagghu qgatt ma dew issostanzjati fil-
kors tas-smiegh tal-kawza, ikkontenda illi dan il-fond huwa
kbir bizzejjed biex jingasam f'zew{ porzjonijiet ta' valur
ugwali .

Infatti |-Qorti  nnominat lill-A.l.C. Anna Maria Attard
Montalto proprju sabiex tistabilixxi dan il-punt . Fir-
relazzjoni taghha |-perit tekniku, wara li taghti deskrizzjoni
tal-fond (a fol. 43 tal-process), irnexxielha tagsam I-istess
fond fzewg porzjonijiet rispettivament immarkati bhala
"Porzjon A" u "Porzon B" fuq il-pjanti" Dok. AAM 2 u AAM
3 a fol. 45 u 46 tal-proc¢ess . L-unika diffikulta’ li kellha I-
espert tekniku, kif riflessa fl-ewwel relazzjoni taghha,
kienet illi peress illi dan il-fond jinsab 'l barra miz-zona ta'
zvilupp, jista" jkun hemm problema ghal xi hadd mill-
kontendenti biex jinghata servizzi ta' dawl u ilma
indipendenti, billi jidher illi hija policy ta' I-Awtorita’ Maltija
ghall-Ambjent u Ippjanar (MEPA), illi ma tippermettix
estensjonijiet ta' bini biex jinholqu units godda f'Zoni bhal
dawn (vide policy PLP 20, u kopja tal-parti rilevanti
esebita a fol. 21 tal-process) . Imma apparti illi gia gie
stabilit mill-gurisprudenza illi I-policies ta' din |-Awtorita’
m’ghandhomx ixekklu |-Qorti milli tippro¢edi ghad-divizjoni
ta’ xi proprjeta’ mmobbli (Vincent Camilleri et vs. Helen
Pavia : Prim'Awla : 20.3.2003), fil-kaz in ezami ma jidhirx

illi hija mehtiega ebda estensjoni ta' bini sabiex tkun tista’
ssir din id-divizjoni . Huwa ghalhekk ferm dubbjuz kemm
tali policy tista' tkun applikabbli f'dan il-kaz partikolari .

Fil-fehma taghha ghalhekk jirrizulta illi I-fond de quo huwa
komodament divizibbli u kwalunkwe policy ta' I-Awtorita’
imsemmija m'ghandhiex u ma tistax ixxekkel tali divizjoni,
kif proposta mill-espert tekniku nominata minn din il-Qorti .

Madankollu, billi f'din i¢-Citazzjoni ma saret ebda talba
ghad-divizjoni ta' dan il-fond, u l-attur nomine llimita ruhu
illi jitlob minflok dikjarazzjoni illi l-istess fond mhux
komodament divizibbli, u ghat-talbiet konsegwenzjali min
tali talba, din il-Qorti ma tistax tipprocedi ghad-
dikjarazzjoni ta' din id-divizjoni, li rrizulta illi hija possibbli,
kuntrarjament ghal dak |i ged isostni I-attur nomine, ghax
tkun ged tmur ultra petita . Huwa minnu illi fir-raba talba li
l-attur nomine gie awtorizzat izid bid-digriet tat-13 ta'
Jannar 2005, issir referenza indiretta illi I-fond in kwistjoni
jista' jitqies divizibbli, imma talba ad hoc ghad-divizjoni ta'
dan il-fond baqghet gatt ma saret . F'tali cirkostanzi
ghalhekk din il-Qorti ma tista' taghmel xejn izjed, ghajr illi
tichad it-talbiet attrici kollha .

Ghal dawn il-motivi, tiddecidi I-kawza billi tichad it-talbiet
attri¢i, bl-ispejjez kollha kontra Il-attur nomine .

< Sentenza Finali >

